
REBHU T-TNEJN

Novella ta> ALFRED MASSA

Mitluga fuq sufan fis-zalott, Olga kienet qed tlegleg ftit whisky
u thares lejn id-duhhan li kienet tarmi minn halgha u mnifsejha;
duhhan ta’ sigarreti! Bla ma taf kif, dak id-duhhan gibdi'ha l-atten-
zjoni u fakkarha kif kollox fil-hajja jista’ jigi mxebbah mieghu; kollox
ighix ghal ftit hin u mbaghad jisparixxi u jintilef fix-xejn, dak ix-xejn
Ii hu l-ghajn ta’ kull ma naraw madwarna sahansitra taghna
I-bnedmin.

“Bluha! . . . Kollox biuha . . . Qsrq bla tarf kull fejn iddawwar
wiccek! . . . Dinja kiefra u bla qalb!” tenniet hekk kif minn ghaj-
nejha gabzulha Zewg demghat shan li hassithom nezlin ma’ haddejha,
u gatra minnphom sahansitra ratha taqa’ got-tazza u tithallat mal-ftit
whisky 1i kien ghad baqa’ fiha.

“Xhieda hajja tabilhaqq, ta’ kif inhi maghguna hajjet il-bnie-
dem. Ferh u niket . . . Whisky u dmugh . . . " tenniet b’qalbha
magsuma, Imbaghad kollha mghaggla Zvujtat ii-tazza, qamet bi-herra
minn fejn kienet u resqget lejn mera kbir 1i kien hemm imdendel fug
il-cocktail.

X’hin harset fil-mera u rat wi¢tha mixrub u safrani, hassitha
timtela bil-qilla, rasset xufftejha ma’ xulxin u waqt 1i ghacodet il-
ponnijiet infaqghet f'bikja u fost l-ilfig bdiet ittenni wahda f'wahda.

“Gino! . . . Nishtek Gino! . . . Iva nishtek! . . . Bniedem sup-
perv! . . . Izda ladarba tlagt int, mt ikollok terga lura Olga qatt
ma taga’ ghalik . . . . Bniedem bla qalb! .

Imbaghad biex bhal ikieku tithallas mill-mera talli kien u-ieha -
s-sewwa dwar persunitha, bhal wahda mitlufa minn sensiha qabdet
it-tazza 1i kienet ghadha f’idha u waddbitha b’kemm kellha sahha
ghal fuqu; il-mera tkisser f'mitt bi¢ca. Il-hoss kompla hasadha. Bla
ma taf kif regghet imxiet lura u ntefghet kif gie gie fuq is-sufan tolfoq
gisha tarbija.

Ighidu, li sajjetta fil-bnazzi tahsdek aktar minn wahda fil-mal-
temp. Hekk gara lil dawn iz-Zewg Zghazagh Olga u Gino. Ghal gha-
xar snin shah il-hajja mizzewga ghalihom kienet minsuga biss minn
hena u mhabba. Kienu l-ghaxaga ta’ kull min jathom u
xempju haj ta’ familja li tkun qed tikber minn xitla ghal sigra. Tfal
il-Bambin ma tahomx. Kollu minnu li t-tfal kienu jixtiquhom u hob-
buhom hafna, izda l-imhabba 1i kellhom ghal xulxin ma hallithomx
jintilfu fug xewqat li ma jiddependux mill-bniedem imma mill-pjan
bla qiies tal-Hallieq. Olga u Gino kienu medhija b'xulxin u kull fejn

kont tara lii xi hadd minnhom, kont Zgur issib lill-iehor ‘ew ’l-ohra
wkoll, ghax il-hajja riedu Jaqsmuha, bhal ahwa. Riedu ]1xorbu flim-
kien mill-istess tazza tal-ferh u l-hemm, ghax huma ghalhekk kienu
zzewgu biex ighixu hajja wahda.

Izda x-xitan m’ghandux halib! Ghodwa wahda dan il-mishut ta’
xitan ittanta jdeffes denbu bejn dawn iz-zewg mahbubin.

Qabel ma Gino telag lejn l-ufficéju, Olga gibditu minn idu u
~ haditu lejn il-kamra tas-sodda, fethet kexxun tal-gradenza u harget
pakkett, Fil-pakkett kien hemm bi¢¢a drapp sabiha tabilhaqq.

““Sabiha,”” qalilha zZewgha.

“Toghgbok?’’ stagsietu.

“Hafna!” rega’ Gino.

“Issa ara, irrid nurik il-figorin i ghazilt,” qaltlu waqt li harget
mill-kamra. Wara ftit Olga regghet lura bi ktieb dagshiex mimli figo-
rini l-ahhar moda.

“Toghébok din, Gin?”’ stagsietu bi tbissima, Olga. Gino kem-
mex xufftejh, xengel rasu u qalilha:

“Ma tantx . . . anzi biex inkun ghidtlek is-sewwa kollha, xejn.
Skullata wisq.”’

“Isma’ din libsa tal-ballu taf, u mhux tal-knisja. Bihsiebni nzan-
zanha nhar Hadd il-Ghid. Nittama wara kollox 1li ghadna bil-hsieb
li mmorru l-ballu tal-Ghid dis-zena?’’ kienet pronta stagsietu martu.

““Mela ma mmorrux!”’

“Grazzi mahbub tieghil” qaltlu. ““Izda l-libsa?”’

““Aghzel ohra’’, tennielha.

“Imma jien ma’ dik hadt grazzja’.

“Diga ghidtlek, dik skullata Zzejjed u jien m’inix puréinell biex
inhallik tilbisha meta tkun mieghi.”

“Gino!”’ talbitu kwazi bid-dmugh f’ghajnejha.

“Olgal!” rega’ hu serju, serju, ‘‘kont naghmlek aktar ta’ l-affari
tieghek.”’

“Xi trid tghid b’dan il-kliem, Gino? Jiena dejjem kont, ghadni
u nibga’ ta’ l-affari tieghi’’, wegbitu martu u dehret 1i hadet ghaliha
bl-ikreh ‘ghal dan il-kliem ta’ Zewgha.

“Ma nafx, ma nafx,”” galilha waqt li hares lejha b’harsa li kie-
" net issarraf hafna. Imbaghad pogga idejh it-tnejn fuq genbejh u rega’
wissieha, ‘‘Olga, ghidtlek, aghzel libsa ohra.”

“Twebbes rasek, Gino?*’ stagsietu mistaghgba ghall-ahhar.

“Iva’, wegibha,

““Tajjeb, u jiena wkoll, mela’, qaltlu hi soda, soda.

Din kienet l-ewwel darba li hadd minnhom ma ried i¢iedi. Is-
soltu kienu jiggieldu min minnhom ic¢iedi l-ewwe] blex b’hekk jaghti
xhieda ta’ mhabba. Issa t-tnejn stennew li xi hadd minnhom ibaxxi

rasu, bla ma jkun hu stess 1i jaghmel dan. Baqghu ghal ftit hin
itharsu lejn xulxin bla ma jitkellmu, it-tnejn skantati kif sabu ruh-
hom f’sitwazzjoni hekk kerha u ta’ swied il-qalb. It-inejn xtaqu l
jehilsu minn dak it-tahwid b'wi¢¢ il-gid bla ma hadd minnhom ma
ried ikun hu li jmidd l-ewwel pass. Thawdu u ma gharfux x’ghand-
hom jahgmlu. Fl-ahhar Gino dar lejn martu u b’kalma, izda fl-istess
hin b’ser’e:d liema bhalha, qalilha:

“‘Sejjer ghax-xoghol ghax sar hafna hin, nittama 1i tbiddel il-feh-
ma tleghek, Il-figorin mimli b’ilbiesi sbieh u moderni, ghalhekk ghan-
dek hafna minn fejn taghzel.”” U bla ma ta c¢ans tghidlu kelma wahda
biss, hareg mill-kamra.

Ghaddiet gimgha minn din it-tilwima bejn Gino u martu Olga,
t hadd minnhom ma semma xejn aktar dwar il-libsa tal-ballu. Gino
haseb li martu semghet minnu; filwaqt 1i Olga ttamat 1i meta Zewgha
jara 1-libsa fugha, jifrah biha bhas-soltu, u kollox jintemm b’wicé il-gid.

Kien Hadd il-Palm filghodu. Olga u Gino kienu sejrin lura d-dar
wara 1-Quddiesa Kantata. Gino I-kant tal-Passju kien ihobbu wisq,
u kien ghalhekk 1i dak in-nhar hu u l-mava semghu 1-Kantata.

Hekk kif waslu ftit passi boghod mid-dar raw tfajla ¢éempel
il-ganpiena tal-bieb taghhom.

“Lesta l-libsa, mela!”” qalet Olga ferhana se ttir. Gino ma tkel-
lem xejn izda qalbu ghamlet tikk. Ma ried jahseb xejn, la tajjeb v
anqas hazin.

Waslu d-dar u Olga hejjiet it-te. Meta qamu mill-mejda Gino
mar pogga bil-qieghda fuq pultruna jaqra l-gazzetta filwagt li martu
- dahlet fis-salott n wara ftit dehret mill-gdid fil-kam-a ta’ l-ikel liebsa
l-libsa tal-ballu. Wagfet fil-bieb u harset lejn Zewgha. Gino nhasad
u hass l-gharaq ixoqq ghalih. Hass ilsienu jitqal u ma felahx ilissen
kelma. Dak il-hin ra lilu nnifsu méekken quddiem martu. It-tbissima
fug xufftejn Olga sthajjitha tbissima ironika li mlietu b’rabja tal-wahx.

Martu ndunat 1i Zewgha ha ghalih u biex tipprova ttaffilu r-rabja
li grat fi hbub ghajnejh, griet ghal fuqu b’dirghajha le:ti biex iddaw-
warhom ma’ ghonqu. Kif waslet ftit passi boghod minnu, waqfet u
stagsietu. ‘‘Ma toghgbokx?’’ Imbaghad kompliet riesqa lejh.

Gino hares lejha bic-ciera u malli waslet qrib tieghu sewwa,
imbuttaha lura. Olga tfixklet fil-libsa u baqghet sejra mintulha ghal
daharha fl-art. Mal-waqgha hasset: weggha ma’ rasha kollha, u bla
ma riedet, messet b’idha wara rasha u hekk kif lemhet id-demm
werzqet twerziga u nfexxet tolfoq.

Gino ghall.ewwel bhal inhasad, izda malajr rega’ gie {’tieghu.
Huwa dar fug martu u qalilha b'raghwa hierga minn halqu:

““Jekk tahseb 1i rbaht int, sejra mgarrqa. Jiena sejjer ’il barra
minn bawn u jekk tkun tridni nigi lura, ibghatli dik il-libsa ta’ fugek

imqattgha bic¢iet. Alt.imenti lili ma ghandekx ghalfejn tfittixni aktar.
Fil-kaz li tbiddel fehemtek .ibghat il-libsa kif ghedtlek ghand ohti
Mena”. Imbaghad tefa’ l-kappell f'rasu u hareg ’il barra gisu bnie-
dem fis-sakra.

Olga nfixlet meta rat id-demm icaréar maghha, u barra dan hija
hassitha xi ftit sturduta wikoll. Bi tbatija kbira rnexxielha tersaq
lejn it-telefon u écempel lit-tabib Borg.

L-esperjenza tal-hajja tghallimna li meta fjamma f'qalb bniedem
tintefa, flokha tixghel ohra aqwa minnha. Tant hu hekk li ghandna
l-qawl li jghid illi “L-akbar hbieb, f-aktar ghedewwa’’. Ghaliex?
Ghax meta l-fjamma ta’ l-imhabba tintefa flokha tinbet fjamma ohra,
-fjamma tal-mibeghda. Il-hajja nfisha taghtina bosta cZempji ta’
dan. U Olga u Gino ma kinux eécezzjoni. Dili limhabba 1i kellhom
theggeg go qalbhom ghal xulxin inbidlet f'mibeghda. Issa t-tmejn
xtaqu d-deni lil xulxin, it-tnejn ma ridux jafu aktar b’xulxin.

Qabel hareg mid-dar, Gino qabad kartiera li kellu fil-kexxun ta’
l-iskrivanija u dak il-hin haseb li dik is-somma ghalih kienet bizzej-
jed. Mid-dar mar ghand ohtu, fehemha kollox u wissiecha biex ma
tittantax tidhol bejn il-basla u qoxritha. Imbaghad huwa qabad it-trig
u telaq lejn lukanda f'Tas-Sliema.

Ghaddew tiitt ijiem u Gino ghaddiehom f’'infern shih. Ghax huwa
kien bniedem li jinkwieta hafna, bniedem 1i l-kwart jaghmlu ratal u
l-wizna qantar; bniedem li kien imrobbi fil-biza’ t’Alla u ghalhekk
il-kuxjenza ma hallitux bi kwietu angas. Ta’ sikwit kien jipprova
jithem kif kien sab rubu f'dak l-ghawg kollu. Dak il-hin go fih kien
ikollu tagbida harxa; tagbida bejn iZ-Zewg elementi prinéipali i minn-
hom hu maghmul il-bniedem; il-gisem u r-ruh. Ir-rub permezz tal-
kuxjenza tfissirlu kemm ikun ahjar ghalih jekk icedi u jerga’ lura
fi hdan martu. Il-gisem permezz tal-gibdiet u Il-passjonijiet iheggu
biex jibga’ Zomm il-punt ta’ l-irgulija. Tagbid u thewdin bla tart
li jgennu lillimsejken bniedem ! jherruh minn gewwa; li jwassluh
f’disperazzjoni shiha. Izda xi hadd bilfors ried johrog rebbieh. Min
kellu jirbah? Ghal min ir-rieda ta’ Gino sejra écedi? . . .

Olga ta’ mara li kienet moghtija wara d-dinja, ftit 1i xejn set-
ghet tghaddi minn dak 1 kien ghaddej minnu Zewgha. Ghaliba d-dinja
kienet kollox. Ghalhekk kull ma kiene: tahseb kien, l-imbuttatura
ta’ zewgha Gino u li ma ghandhiex i¢¢edi ghax allura tkun qed thejji
t-triq biex ’il quddiem tkun l-lsira tieghu.

“*Ma jagbilx incedi’’, kienet sikwit ittenni bejnha u bejn ruhha,
“‘ghax jekk inc¢edi din id-darba jibga’ jghoddni b’gifa u jZommni taht
saqajh hajti kollha’.

Il-Hamis, Gino nizel sa ghand ohtu biex jara hemmx xi haga

gdida 1i ghandu jkun jaf dwar Olga. Meta sar jaf li kollox baqa’ ¥if
kien, wera li ma hax gost ghax fis-sewwa huwa kien stenna li martu
kienet se ¢cedi. Kollu mifsul u mdejjaq rega’ lura mill-gdid lejn
il-lukanda.

Malli gie biex ihalli rahal twelidu, ghal mument hass bhal ghafsa
ta’ qgalb. Qatt f'ghomru ma kien raqad barra r-rahal. Issa? Issa kellu
jhallih u ma kienx jaf jekk qattx aktar kellu jerga’ jarah. Id-dmugh
shun ta’ firda u mbhabba tappanlu ghajnejh u xtaq imur x’imkien
fil-boghod u hemm jinfaqa’ jibki kemm jiflah, ghax dak il-hin hass
i 1-biki biss seta’ jserrhu minn dak in-niket 1i kien qged igarrab.

Meta nizel tas-Sliema ftakar li dak in-nhar kien Hamis ix-Xirka,
u bhal thajjar imur ghall-quddiesa ta’ dik illejla. Izda mbaghad inte-
bah 1i hu bhala midneb ma kienx jixraq 1li jersag lejn it-Tempju
t’Alla, ghal mument nesa ghal kollox il-hniena bla tarf tal-Mulej!

Izda din id-darba l-konvinzjoni rebhet u Gino gibed lejn il-knisja
helwa ta’ San Girgor. Funzjoni tabilhaqq sabiha! Fil-knisja hassu
bniedem iehor, anqgas imdejjaqg.. L-omelija 1i 1-Kappillan ghame] fil-
quddiesa kienet tittratta, kif kien xieraq, dwar l-imhabba; imhabba
lejn Alla u lejn il-proxxmu. Il-kuxjenza ta’ Gino ferhet, izda l-pas-
sjonijiet trieghdu u mbuttawh il barra mil'-knisja. Wara s-Sancas
gam minn fejn kien u telaq lejn il-lukanda. Izda meta gie biex jorqod
ma setax jaghlaq ghajn ma’ ghajn bil-hsibijiet tqal li bdew ghaddej-
jin minn mohhu.

L-ghada gam ghajjien mejjet qisu i matul dak illejl kien qala’
xi xebgha sawt. Gino dlonk ftakar 1i dak in-nhar kienet il-Gimgha
LKbira! . . . Iljum 1 jfakkar fil-Fidwa, fl-imhabba ta’ 1-Iben ta’
Alla lejn il-bniedem midneb.

Soltu hu u martu kienu jaghmlu 1-Vizti lis-Sepulkru gewwa 1-Belt,
u dak in-nhar Gino iddecieda li jaghmel l-istess. Haga tal-ghageb, dawk
il-Vizti hasshom iganqlu fih xi haga li hu donnu li ma setax jifhem
x'kienet; hass 1i 1-Mulej ried xi haga minnu.

L-ahhar Vizta ghamilha fil-Knisja ta’ Giezu. Hemm f'dik il-knisja
tinsab ix-xbieha ta’ Gest Kurtifiss, xbieha tassew mirakoluza u gha-
ziza hafna ghalina I-Maltin. Gino resaq quddiem Gestt Msallab 1
ntafa’ gharkubbtejh quddiemu waqt li fissa ghajnejh fuqu. Kien issa
l-waqt 1i Gestt qallu x’kien li jixtieq minnu. Gino fehmu, qam minn
fejn kien u wieghdu li kien re jéedi. Hena liema bhalha dak il-hin
hassha niezla go qalbu i mlietu bil-hila biex iwettaq dak 1i kien
ghadu kif wieghed.

Meta tnejn jiggieldu, ir-raguni tghallimna 1i xi hadd bilfors irid
johrog rebbieh filwaqt li iehor tellief. Din hija r-regola; regola gusta
u ragonevoli tabithagqq. Izda kul]l regola ghandha l-ec¢ezzioni, U l-kaz
ta’ Gino u Olga kien l-ectezzjoni ta’ din ir-regola, ghax it-tnejn iggiel-

du u t-tnejn hargu rebbieha.

Naturalment ir-rebha ta’ Olga kienet differenti minn dik ta’ Gino,
izda l-importanti hu li t-tnejn hassewhom soddisfatti bir-rebha li kienu
kisbu. Olga fehmet ir-rebha taghha x’hin rat lil Zewgha iura d-dar.
I’ghajnejha lemhitu jbaxxi rasu quddiemha u jéedi. Sthajlitu jersaq
lejha umil'at u jaghtiha f'idha l-palma tar-rebha. Dan ghamilha hienja
u soddisfatta ghall-ahhar.

Mill-banda l.ohra Gino wkoll hassu johrog rebbieh, rebbieh bhal
Kristu, 1i rebah bl-imhabba u bis-sagrificéju. Huwa hassu soddisfatt
u ferhan se jtir. Tfassu kburi dags martu u bhalha sthajjel f’idu
l-palma tar-rebha.

Jumejn wara Olga u Gino ¢éelebraw ir-rebh taghhom billi atten-
dew il-ballu tas-soltu; il-Ballu tal-Ghid. Dak in-nhar has-ew fi q'ubhom
l-imhabba ta’ qabel u wieghdu lil xulxin 1i qatt aktar ma jergghu
jwebbsu rashom, imma kellhom ighixu hajja ta’ mhabba farmonija
shiha sal-mewt.

U Hibsa, li wara kollox kienet hi I-htija tal-glieda ta’ bejniethom,
x’kien sar minnha? Iva, dak in-nhar tal-ballu kienet fuq Olga, izda
b’xi tibdiliet zghar! '



